
Na osnovu člana 22 Statuta Brčko distrikta Bosne i Hercegovine – prečišćeni tekst (Službeni
glasnik Brčko distrikta BiH, broj 2/10), Skupština Brčko distrikta BiH, na 6. redovnoj sjednici
održanoj 27. februara 2013. godine, usvaja

ZAKON
O IZMJENAMA I DOPUNAMA ZAKONA O ELEKTRIČNOJ ENERGIJI

Član 1
U Zakonu o električnoj energiji (Službeni glasnik Brčko distrikta BiH, brojevi: 36/04, 28/07 i 61/10)
kroz cijeli tekst zakona riječ: „Regulator“ u različitim padežima zamjenjuje se riječju: “DERK“ u
odgovarajućim padežima, a riječi: „Općim uslovima za isporuku električne energije“ u različitim
padežima zamjenjuju se riječima: „Općim uslovima za isporuku i snabdijevanje električnom energijom
Brčko distrikta BiH“ u odgovarajućim padežima.

Član 2
U članu 1 stavu 1 iza riječi: „proizvodnju“ dodaje se riječ: „snabdijevanje“, a riječ:„domaće“ se briše.

Član 3
Član 2 mijenja se i glasi:

„Član 2
Ovaj zakon je u skladu sa Zakonom o prenosu, regulatoru i operateru sistema električne energije u
Bosni i Hercegovini, koji propisuje osnivanje i rad Državne regulatorne komisije za električnu energiju
(u daljnjem tekstu: DERK), Nezavisnog operatera sistema (u daljnjem tekstu: NOS), Kompanije za
prenos električne energije i funkcije i ovlaštenja svakog pojedinog od ovih tijela.
Zakonom iz stava 1 ovog člana propisana je nadležnost DERK-a za pitanje proizvodnje, distribucije i
snabdijevanja kupaca električne energije u Brčko distriktu Bosne i Hercegovine.
U slučaju sukoba odredbi ovog zakona i zakona iz stava 1 ovog člana u vezi s prenosom, pogonom
prenosnog sistema i međunarodnom trgovinom, primjenjivat će se odredbe zakona iz stava 1 ovog
člana.”

Član 4

U članu 3 stavu 1 riječi: „ ■ „DERK“ označava Državnu elektroenergetsku regulatornu komisiju
definisanu Zakonom o prenosu, državnom elektroenergetskom regulatoru i nezavisnom operateru
sistema“, zamjenjuje se riječima: „ ■„DERK“ označava Državnu regulatornu komisiju za električnu
energiju definisanu Zakonom o prenosu, regulatoru i operateru sistema električne energije u Bosni i
Hercegovini;“.

Iza riječi: „ ■ „NOS“ označava Nezavisnog operatera sistema definisanog Zakonom o prenosu,
državnom elektroenergetskom regulatoru i nezavisnom operateru sistema“ dodaju se nove tačke koje
glase:
 „električna energija“ označava robu čija se proizvodnja, distribucija, snabdijevanje, promet i

korištenje propisuje ovim zakonom i podzakonskim aktima donesenim na osnovu ovog zakona;
 „Opći uslovi za isporuku i snabdijevanje električnom energijom Brčko distrikta BiH“

označavaju pravila o uslovima za isporuku električne energije koja utvrđuje DERK;
 „Tarifni sistem za prodaju električne energije“ je sistem kriterija i pravila koji sadrži:

tarifne elemente, način njihove primjene u određenim dnevnim intervalima i sezonama za
kategorije potrošnje i grupe kupaca i tarifne stavove za obračun cijene prenesene,

distribuirane, odnosno utrošene električne energije koju utvrđuje „DERK“.

Član 5
U članu 10 stav 2 se briše.

Član 6
Član 11 mijenja se i glasi:

„Član 11
Regulisanje monopolskog ponašanja i osiguranja transparentnog i nediskriminirajućeg položaja svih
učesnika na elektroenergetskom tržištu Brčko distrikta Bosne i Hercegovine obavlja DERK.“

Član 7
Članovi: 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28, 29, 30 i glava V. s članovima
31 i 32 Zakona, brišu se.

Član 8
U članu 33 stavu 1 riječi: „pristupa prenosnoj mreži pod uslovima koje određuje Državna regulatorna
komisija za električnu energiju, odnosno pristupa distributivnim mrežama pod uslovima koje utvrđuje
Regulator“, zamjenjuju se riječima: „pristupa prenosnoj i distributivnim mrežama pod uslovima koje
utvrđuje DERK."

Član 9
U članu 35  iza stava 1 dodaje se novi stav 2 koji glasi:
„Podsticanje na proizvodnju električne energije iz obnovljivih izvora, uključujući i otpad, kao i
kombinovanu proizvodnju toplotne i električne energije propisuje DERK a sve u svrhu postizanja
ciljeva proizvodnje električne energije iz obnovljivih izvora i energetske efikasnosti, definisanih
elektroenergetskom politikom iz člana 5 ovog zakona.“

Član 10
U članu 40 u stavu 2 iza riječi: „Brčko distrikta BiH.“, dodaju se riječi: „i prostorno-planskim
dokumentima iz oblasti uređenja prostora“, a iza stava 2 dodaje se novi stav 3 koji glasi:
„Planove iz stava 1 ovog člana odobrava DERK u skladu sa svojim nadležnostima.“

Član 11
Član 47 mijenja se i glasi:

„Član 47

Svi kupci u Brčko distriktu BiH su kvalifikovani kupci i imaju mogućnost slobodnog izbora
snabdijevača električnom energijom.
Izuzetno od stava 1 ovog člana, kupci iz kategorije potrošnje domaćinstava pravo na slobodan izbor
snabdjevača električnom energijom mogu koristiti od 1. januara 2015. godine.“

Član 12
U članu 48 stavu 1 i stavu 2 riječ: „isporučioca“ u različitim padežima zamjenjuje se riječju:
„snabdjevača“ u odgovarajućim padežima.

Član 13
Član 50 se mijenja i glasi:

„Član 50
U elektroenergetskom sektoru izdaju se:

- dozvola (licenca) za obavljanje djelatnosti proizvodnje, distribucije, snabdijevanja i
trgovine električnom energijom;
- elektroenergetska saglasnost;



- dozvola za izgradnju elektroenergetskih objekata.“

Član 14
U članu 51 stavu 1 iza riječi: „distribucije“ dodaje se riječ: „snabdijevanja“, a iza veznika „i“ briše se
riječ: „domaće“.

Član 15
U članu 52 stavu 1 iza riječi: „distribucije“ dodaje se riječ: „snabdijevanje“.

Član 16
U članu 55 stavu 1 iza riječi: „produženje“ dodaje se riječ: „izmjenu“.

Član 17
Član 56 se mijenja i glasi:

„Član 56

Svi pravni subjekti u oblasti proizvodnje, distribucije, snabdijevanja i trgovine električnom energijom
u Brčko distriktu BiH, obavezno podnose zahtjeve za izdavanje odgovarajuće dozvole (licence)
DERK-u.“

Član 18
U članu 57 iza riječi: „produženje“ dodaje se riječ: „izmjene,“.

Član 19
Član 63 mijenja se i glasi:

„Član 63
Dozvola za obavljanje djelatnosti trgovine i snabdijevanja električnom energijom izdaje se na

period do pet godina, s tim da DERK može odobriti produženje roka važenja dozvole.
Dozvola za obavljanje djelatnosti trgovine i snabdijevanja električnom energijom kvalifikovanih

kupaca može se izdati preduzećima koja obavljaju djelatnost proizvodnje električne energije i drugim
pravnim licima, pod uslovom da su ova preduzeća samostalna u odnosu na preduzeća za distribuciju
električne energije.

Za snabdijevanje nekvalifikovanih kupaca na određenom distributivnom području izdaje se
posebna dozvola.

Uslovi za dobijanje dozvole iz stava 3 ovog člana obuhvataju obavezu snabdijevanja kupaca
kojima nije dozvoljeno da slobodno biraju svog snabdjevača, te način određivanja i nadziranja
primjene cijena za ove kupce i standarde kvaliteta snabdijevanja.

Izdavanjem dozvole za trgovinu i snabdijevanje električnom energijom može se utvrditi pravo
korisniku dozvole da trguje s kupcima koji imaju pravo izbora snabdjevača (kvalifikovanim kupcima),
kao i s drugim korisnicima dozvole za obavljanje elektroenergetskih djelatnosti.

Uz zahtjev za izdavanje dozvole za trgovinu i snabdijevanje električnom energijom, podnosilac
prilaže odgovarajuće dokaze o ispunjavanju tehničkih, administrativnih i finansijskih uslova, u skladu
s pravilima koja donosi DERK.

Trgovina i snabdijevanje električnom energijom, izuzev snabdijevanja nekvalifikovanih kupaca,
vrši se slobodno u skladu s uslovima iz ovog zakona i izdatom dozvolom.“

Član 20
U članu 72 riječi: „urbanističke saglasnosti“ zamjenjuje se riječima: „lokacijskih uslova“.

Član 21



U članu 75 stav 3 mijenja se i glasi: „Na rješenje iz stava 2 ovog člana podnosilac zahtjeva može
izjaviti žalbu Apelacionoj komisiji Brčko distrikta BiH, u skladu sa Zakonom o upravnom postupku
Brčko distrikta Bosne i Hercegovine“.

Član 22
Član 77 mijenja se i glasi:

„Član 77

Snabdijevanje električnom energijom vrši se u skladu sa Zakonom o prenosu, regulatoru i operateru
sistema električne energije u Bosni i Hercegovini, ovim zakonom, Općim uslovima za isporuku i
snabdijevanje električnom energijom Brčko distrikta BiH, Tarifnim sistemom za prodaju električne
energije i ugovorom koji mogu zaključiti snabdjevač i krajnji kupac.

Snabdijevanje električnom energijom podrazumijeva isporuku i/ili prodaju električne energije.“

Član 23
Član 78 mijenja se i glasi:

„Član 78
Općim uslovima za isporuku i snabdijevanje električnom energijom Brčko distrikta BiH uređuju se:
 uslovi i način priključenja objekata krajnjih kupaca ili proizvođača električne energije na

distributivnu mrežu, uključujući i izdavanje elektroenergetske saglasnosti,
 uslovi i način pristupa i korištenja distributivne mreže,
 uslovi i način priključenja gradilišta i privremenih objekata,
 kvalitet snabdijevanja električnom energijom,
 način na koji se utrošena električna energija mjeri, očitava, obračunava i naplaćuje,
 obaveze krajnjeg kupca/proizvođača u pogledu zaštite mjernih uređaja koji su na

njegovom posjedu od neovlaštenog pristupa,
 zahtjevi u pogledu tačnosti mjernih uređaja,
 uslovi i način pod kojima može biti obustavljena i ograničena isporuka električne

energije krajnjem kupcu,
 način informisanja krajnjih kupaca u slučaju obustave i ograničenja u isporuci

električne energije,
 uslovi i način na koji se obračunavaju i isplaćuju štete uzrokovane neosnovanom

obustavom isporuke električne energije, isporukom električne energije smanjenog
kvaliteta ili ograničenjem isporuke električne energije,

 uslovi, način, mjere i redoslijed ograničenja isporuke električne energije u slučaju opće
nestašice električne energije,

 uslovi pod kojima se isporuka električne energije ne obustavlja kupcima,
 mjere koje se preduzimaju u slučaju kvarova u elektroenergetskom sistemu i mjere

zaštite elektroenergetskog sistema od prekomjerne potrošnje,
 način utvrđivanja snage i količine neovlašteno utrošene električne energije, kao i način

obračuna i naplate tih količina električne energije i
 ostali odnosi između distributera, snabdjevača, krajnjih kupaca i proizvođača čiji su

objekti priključeni na distributivnu mrežu.“

Član 24
U članu 79 riječi: „Zakonom o tarifnom sistemu“ zamjenjuju se riječima: „Tarifnim sistemom“.

Član 25
Član 80 mijenja se i glasi:



„Član 80
Ugovor o snabdijevanju električnom energijom zaključuju snabdjevač i krajnji kupac u skladu sa
Zakonom o obligacionim odnosima, Općim uslovima za isporuku i snabdijevanje električnom
energijom Brčko distrikta BiH i Tarifnim sistemom.“

Član  26
Član 81 se briše.

Član 27
U članu 82 stavu 1 iza riječi: „proširenja mreže“ dodaje se nova tačka koja glasi:
„ ■ drugih okolnosti utvrđenih Općim uslovima za isporuku i snabdijevanje električnom energijom
Brčko distrikta BiH.“

Član 28
U članu 83 stavu 1 alineja 1 mijenja se i glasi:
“
 ako krajnji kupac ometa isporuku električne energije drugom kupcu ili ne dozvoljava priključak

novog kupca na distributivnu mrežu preko svog priključka;“.

Član 29
U članu 87 stav 3 mijenja se i glasi:
„Ukoliko krajnji kupac i korisnik dozvole za distribuciju, sporazumno ne utvrde nastalu štetu u skladu
s Općim uslovima za isporuku i snabdijevanje električnom energijom Brčko distrikta BiH iz stavova 1
i 2 ovog člana, štetu utvrđuje DERK“.

Član 30
U članu 99 stavu 1 iza tačke 3 dodaje se nova tačka 4 koja glasi:
„4. ne ispunjava ili neblagovremeno ispunjava obaveze iz dozvole i nakon pismenog upozorenja
DERK-a (član 64 ovog zakona);“.

Član 31
U članu 103 stavu 1 tačka 6 mijenja se i glasi:
„ 6. ako krajnji kupac ometa isporuku električne energije drugom kupcu ili ne dozvoljava priključak
novog kupca na distributivnu mrežu preko svog priključka (član 83 alineja 1 ovog zakona);“.

Član 32
Članovi 105 i 107 se brišu.

Član 33
Ovaj zakon stupa na snagu osmog dana od dana objavljivanja u Službenom glasniku Brčko

distrikta BiH.

